
 Bentiaraq Ottosen 

Qasigiannguit Aasiaallu akornanni erngup nukiganik nukissiorfiliorsinnaanissaq 

anguniarlugu  aalajangiinissamut tunngavigisassamik Naalakkersuisut UKA19 nallertinnagu 

saqqummiusseqqullugit peqquneqarnissaannik Inatsisartut aalajangiiffigisassaattut 

siunnersuut. Aalajangiinissamut tunngavissaliornermi ilanngullugu erngup nukiganik 

nukissiorfiliassap qanittuaniittut illoqarfiit nunaqarfiillu sorliit ilanngunneqarsinnaanissaat  

naliliiffigineqarsimassaaq taavalu nukissiutinut ataavartunut assigiinngitsunut Igaliko-mi 

misilittanermi paasisat atorneqarsinnaanersut ilanngullugit nassiuaasiuunneqassallutik.    

(Inatsisartunut ilaasortaq Aqqa Samuelsen, Inuit Ataqatigiit) 

 

Atassummiit siunissami aggersumi nunatsinni sumiiffiit assigiinngitsut erngup nukinganik 

innaallagissiornikkut pilersorneqarsinnaasut sanaartorfigineqarnissaat angorusupparput, illoqarfiit 

nunaqarfiillu inoqassusaat apeqqutaatinnagu pingaarnersiulluta ineriartortitsinissatsinnik 

suleqataarusukkatta.  

 

Naalakkersuisut 2030-imut suliaqarnerat nuannaarutigaarput, imaappoq inuussutissarsiuutinut 

suliniutit aallaavigalugit erngup nukinganik nukissiuuteqarnissaq inuiaqatigiinni 

pisariaqartinneqartoq annerulersinneqarnissaa anguniarlugu siunissami erngup nukingata 

piujuaannartinneqarnissaanik qularnaarinninnissaq sulissutigimmassuk, tamanna Atassummiit 

peqataaffiginiarparput. 

 

Erngup nukinganik nukissiuteqarnissamik pisariaqartitsinerujussuarput aallaavigalugu 

inuiaqatigiinni avatangiisinut mingutsitinngitsumik Nukissiorfiit suliaqarnerat alloriarneruvoq 

annertooq, taamaammat erngup nukinganik nukissiuuteqarnissaq piujuaannartinnissaa 

isumannaallisaanikkut, avatangiisinut, inuiaqatigiit akornanni erngup nukinganik nukissiuutaqarneq 

imermillu pilersuineq annertuumik siunissami uukkatarineqarnissaa Atassummiit 

peqataaffigissavarput. 

 

Kalaallit Nunaat isorartoorujussuuvoq, illoqarfiit nunaqarfiillu erngup nukinganik 

nukissiuuteqarnissartik pisariaqartippaat.  Avatangiisitta tuniussaat atorluartariaqarpagut, 

qularnanngitsumilli tamanna aqqut atorparput.  

Atassummiit isumaqarpugut erngup nukinganik imermillu pilersuineq siunissami 

piujuaannartittariaqaripput, alloriarneq nunatsinni anguneqassaaq illoqarfiit erngup nukinganik 

imermillu pilersorneqartut ineriartorteqqikkutsigit.  

 

Taamatut oqaaseqarluta Naalakkersuisut oqaaseqaataat ilalerparput, imm. 165 itigartissutiginissaa 

innersuullugu.  


